
Nan Kol¢j Douz Apot yo

Se selman pa repantans ke nou gen akse ak gras ekspyatwa Jezikri a.

Liv Momon an gen istwa yon mesye yo te rele Neyo. Li fasil pou n konprann poukisa
Momon, 1¢ 1t ap rezime yon milye ane istwa Nefit yo, te panse ke | te enpotan pou I te
enkli yon bagay konsénan mesye sa a ak enfliyans dirab doktrin ni an. Momon t ap

cheche aveti nou, paske li te konnen filizofi sa a t ap reparet anko nan epok pa nou an.

Neyo te paret sou seén nan apepre 90 ane anvan nesans Kris la. Li te anseye “ke nan
deénye jou yo tout moun ap sove, paske Seny¢ a te kreye tout moun, e li te rachte tout
moun tou; e alafen, tout moun ap gen lavi eténel” (Alma 1:4)

Apepre 15 ane apre, Koriyo te vini pami Nefit yo ap preche ak devlope doktrin Neyo a.
Liv Momon an ekri ke “li te yon Anti-Kris, paske li te kdmanse preche pep la kont
pwofesi pwofet yo ... te pale sou Kris la k ap vini an” (Alma 30:6) Koriy0 te preche “ke
pa gen okenn ekspyasyon pou peche 1€¢zoOm, men chak moun viv nan lavi sa a dapre jan
yo te fet; se poutet sa, chak moun pwospere dapre entelijans pa 1, epi chak moun te jwenn
viktwa dapre fos pa l; e yon moun met fe sa li vle, se pa yon krim” (Alma 30:17). Fo
pwofet sa yo ak disip yo te genyen yo “pa t kwe nan repantans pou peche yo” (Alma
15:15).

Menmjan ak nan epok Neyo ak Koriyd a, n ap viv nan yon epok ki pa Iwen vini Jezikri a,
nan ka pa nou an, epok preparasyon pou Dezyem Vini li a. E menmjan tou, mesaj
repantans lan souvan mal akeyi. Gen moun ki deklare ke si gen yon Bondye, li pa f¢ nou



okenn egzijans reyel (gade Alma 18:5). Gen 10t moun ki deklare ke yon Bondye eman
padone tout peche baze sou yon senp konfesyon, oubyen si ta gen yon pinisyon pou
peche, “Bondye pral ban nou kek ti kout fwet, e apre sa nou pral sove nan wayom
Bondye a” (2 Nefi 28:8). Gen moun anko ki, menmjan ak Koriy0, renye menm egzistans
Kris la e yo di peche pa egziste. Doktrin yo s¢ke tout veti, prensip, ak menm laverite se
bagay ki relatif. Konsa, kélkeswa sa yon moun jije ki bon pou li, 10t moun pa ka jije ke 1

fo oswa I se peche.

An aparans, kalite filozofi sa yo ka par¢t atiran paske yo ba nou lisans pou n satisfe tout
apeti oswa dezi nou san nou pa sousye pou konsekans yo. L¢ nou itilize ans¢yman Neyo
ak Koriy0 yo, nou ka ekskize ak jistifye tout bagay. Le pwofet yo vin kriye repantans, se
komsi “yo vide yon dlo frét sou fét la.” Men an reyalite, nou ta dwe resevwa apel pwofet
yo avek lajwa. San repantans, pa gen veritab pwogre ni amelyorasyon nan lavi a. Pretann
ke pa gen peche pa diminye fado ak doule peche. Soufri pou peche an li menm pa rann
anyen vin pi bon. Se s¢l repantans ki mennen nan bel wote yon lavi pi bon. Epi,
natir¢lman, se s¢lman pa mwayen repantans nou gen akse¢ ak gras ekspyatwa Jezikri a ak
sali. Repantans se yon don diven, e nou dwe gen yon souri sou figi nou I¢ n ap pale de li.
Li mennen nou nan libete, konfyans, ak lape. Olye ke | gache fet la, don repantans lan

pote vre selebrasyon.

Repantans egziste kom yon opsyon s¢lman gras ak Ekspyasyon Jezikri a. Se sakrifis
enfini li a ki “kreye mwayen pou lezom kapab gen lafwa pou repantans.” (Alma 34:15).
Repantans se kondisyon ki neses¢ a, epi gras Kris la se pouvwa a pa ki “mizerikod kapab
satisfe egzijans lajistis yo” (Alma 34:16). Nou temwaye ke:

“Nou konnen jistifikasyon [oswa padon peche] pa mwayen lagras Senye¢ a ak Sove
Jezikri nou an jis epi li se verite;

“Epi tou nou konnen sanktifikasyon [oswa pirifikasyon anba ef¢ peche yo]pa mwayen
lagras Senye ak Sove Jezikri nou an jis epi li se verite, pou tout sila yo ki renmen epi ki
sevi Bondye avek tout pouvwa yo, tout panse yo, ak tout fos yo” (D&A 20:30-31).

Repantans se yon sije ki anpil, men jodi a mwen ta renmen mansyone s¢lman senk aspe
nan prensip fondamantal levanjil sa a ke m espere ki va ede.

Premyeéman, envitasyon pou repanti a se yon ekspresyon lanmou. L¢ Sove a “te komanse
preche, epi | te di: ‘Repanti: paske wayom Bondye a pwoch” la (Matye 4:17), sete yon
mesaj lanmou, ki te envite tout moun ki te vle pou kalifye yo pou vin jwenn ni “epi jwi
pawol lavi etenel nan mond sa a, ak lavi eténel nan mond k ap vini an” (Moyiz 6:59). Si
nou pa envite 10t moun pou yo chanje oubyen si nou pa egzije repantans pou tet pa nou,
nou echwe nan yon devwa fondamantal nou youn dwe 10t epi nou dwe tet nou. Yon paran



toleran, yon zanmi toleran, yon dirijan Legliz kapon an reyalite pi sousye pou tet pa yo
olye pou byennet ak bon¢ moun yo ta ka ede. Wi, moun pafwa konsidere apel pou
repantans lan kom yon bagay entoleran oswa ofansan, € yo menm pafwa rayi li, men gide
pa Lespri a, se an reyalite yon zak afeksyon sens¢ (gade D&A 121:43--44).

Dezyémman, repantans vle di f¢ efd pou chanje. Se t ap moke soufrans Sove a nan Jaden
Jetsemani an ak sou kwa a si nou ta espere ke li ta dwe transfome nou an ¢t seles san
okenn efo reyel bo kote pa nou. Men, nou chéche gras li pou konplete ak rekonpanse efo
ki pi dilijan nou yo (gade 2 Nefi 25:23). Petet ke menmjan nou priye pou mizerikod la,
nou ta dwe priye pou nou jwenn tan ak opotinite pou nou travay ak fe efo ak simonte
peche nou yo. Se s¢ten ke Seny¢ a satisfe avek yon moun ki gen dezi pou prezante diy
devan jijman an, ki ap travay avek detéminasyon, jou apre jou, pou ranplase febles pa
fos. Repantans reyel, chanjman reyel, ka mande plizy¢ tantativ, men, gen yon bagay
pirifyan ak sakre nan konba sa a. Padon diven ak gerizon devese tou natirélman sou yon
moun konsa, paske anfet, “veti renmen veti; limye atache a limye; [epi] mizerikod gen
konpasyon pou mizerikod epi 1 reklame sa ki pou li” (D&A 88:40).

Pa repantans, nou ka konstamman amelyore kapasite nou pou viv Iwa selés la, paske nou
rekonet ke “yon moun ki pa kapab sipote lalwa yon wayom seles, li pa kapab sipote yon
laglwa seles” (D&A 88:22).

Twazyeémman, repantans vle di non s¢lman abandone peche a men pran angajman pou
obeyi tou. Diksyong¢ Bib la deklare: “Repantans vin vle di pou yon moun tounen ke li ak
volonte li bay Bondye, [osi byen] renonse ak peche ke tandans natirel nou pouse nou
komét la.”! Nou jwenn youn nan plizye€ egzanp sou ans€¢yman sa a nan Liv MOmon an
nan pawol Alma te di youn nan pitit gason | yo:

“Se poutet sa, m komande w, pitit gason m nan, avek lakrent devan Bondye, pou sispann
inikite yo;

Pou w vin jwenn Seny¢ a avek tout panse, pouvwa w, ak fos ou” (Alma 39:12--13; gade
Mozya 7:33; 3 Nefi 20:26; Momon 9:6).

Pou ke, tounen nou al jwenn Seny¢ a vin total, li dwe enkli pa 10t bagay pase yon alyans
pou obeyi li. Nou souvan pale de alyans sa a kom alyans batém nan paske li fet I¢ nou
batize nan dlo (gade Mozya 18:10). Pwop batem Sove a, ki ba nou egzanp la, te konfime
alyans li te f¢ pou obeyi Papa a. Men, malgre li sen, li montre pitit 1¢zom fason li, dapre
ko fizik la, li gen imilite devan Papa a, e li temwaye Papa a li t ap obeyisan devan | nan
respekte komandman li yo” (2 Nefi 31:7). San alyans sa a, repantans rete enkonple e
peche rete san padon.” Nan ekspresyon memorab Pwofes¢ Noel Reynolds la, “Chwa pou



repanti a se yon chwa pou brile pon nan tout direksyon [avek detéminasyon] pou suiv

yon sél chemen nét ale, sé/ chemen ki mennen nan lavi eténel la.”

Katriyémman, repantans mande pou nou f¢ 1 avek serye ak yon volonte pou pesevere,
menm nan doule. Eseye kreye yon lis etap espesifik pou repantans kapab itil pou kek
moun men, sa ka mennen nan tcheke yon lis mekanikman, san okenn santiman ni
chanjman rey¢l. Vre repantans pa sipefisyel. Senye a bay de kondisyon fondamantal:
“Men jan n ap konnen si yon moun repanti nan peche li yo, gade, | ap konfese yo epi | ap
abandone yo” (D&A 58:43).

Konfese ak abandone se konsép puisan. Yo se plis pase yon senp “Mwen rekonét sa;
Mwen regrét.” Konfesyon se yon rekonesans pwofon, pafwa atwos de eré ak ofans nou te
fe Bondye ak lezom. Chagren ak regre ak kriye souvan akonpaye konfesyon yon moun,
espesyalman lé aksyon | yo te lakoz yon moun soufrans, oubyen, sa k pi réd, te mennen
yon 16t moun komét peche. Se pwofon detrés sa a, vizyon bagay yo jan yo reyelman ye sa
a, ki pouse yon moun deklare, menmjan ak Alma: “O Jezi, Pitit Gason Bondye a, gen
mizerikod pou mwen ki andedan fyél anmé a, epi tout kom mare avék chenn lanmo
eténel” (Alma 36:18).

Avek lafwa nan Redanmte mizerikodye a ak pouvwa Li, dezespwa ki egziste a transfome
an espwa. Ke moun nan ak dezi li chanje, epi peche sa a ki te atiran otrefwa a vin plis an
plis repousan. Yon rezolisyon pou abandone ak kite peche a ak pou repare domaj li te
lakoz yo, osi totalman ke posib, vin fome nan nouvo ké sa a. Rezolisyon sa a byen vit
grandi vin tounen yon alyans obeyisans anvé Bondye. Avek alyans sa a ki fét la,
Sentespri a, mesaje gras divin nan, pote sekou ak padon. Le sa a, moun nan santi | ta
deklare anko, menmjan ak Alma: “O, gade yon lajwa, ak yon limy¢ méveye [mwen] we;
wi, nanm mwen [chaje] avék anpil lajwa ki konparab avék kantite lapenn m te genyen
yo!” (Alma 36:20).

Kelkeswa lapenn nou santi nan repantans lan, 1 ap toujou mwens pase soufrans yo mande
pou satisfe lajistis la pou transgresyon nou pa repanti yo. Sove a pa t di anpil sou sal te
andire pou satisfe egzijans lajistis yo ak ekspye peche nou yo, men li te f& deklarasyon
revelate sa a:

“Paske, gade, mwen menm Bondye, m te soufri bagay sa yo pou tout moun, pou yo pa
soufri si yo repanti.

“Men si yo pa vle repanti yo dwe soufri tankou m;
“Soufrans sa a ki te f¢, mwen menm Bondye, ki pi gran pase tout moun, tranble anba

doulg, epi ki te f¢ m senyen nan chak two swe nan ko m, epi ki te f&¢ m soufri nan ni ko m
ni nan lespri m---epi m te swete pou m pa t bwe tas anme a” (D&A 19:16--18).



Senkyémman, kelkeswa pri repantans lan, li absobe nan lajwa padon an. Nan yon diskou
konferans jeneral ki te rele: “Bel maten padon an”, Prezidan Boyd K. Packer te f&
konparezon sa a:

“An Avril 1847, Brigham Young te dirije premye konpayi pyonye yo ki te soti nan
Winter Quarters. Nan menm moman an, 2.575 kilomet nan Lwes, pov sivivan konvwa
Donner Party yo t ap lite pou desann tet Montay Sierra Nevada yo pou antre nan Vale
Sacramento a.

Yo te panse ive terib la prizonye anba tanpéet n¢j yo te sibi 1¢ yo te depase te€t mon nan. Sa
te préske enkwayab ke te gen sivivan apre d¢ jou ak semeén ak mwa grangou ak soufrans
endeskriptib yo te andire.

“Pami yo te gen John Breen, ki te gen kenzan. Jou swa 24 Avril la, li te rantre nan Ranch
Johnson nan. Dézane apre, John te ekri:

“Nou te rive nan Ranch Johnson nan lontan apre soley te fin kouche, konsa, premye fwa
m te we | sete bone nan demen maten. Tanperati a te bon, t¢ a te kouvri avek zeb vet,
zwazo t ap chante sou tet pyebwa yo, e vwayaj la te fini. Mwen pa t ka rive kwe ke m te

vivan.

“Seén mwen te we jou maten sa a ap toujou rete enprime nan lespri mwen. Mwen bliye

pifo nan sa k te pase yo, men mwen toujou sonje kan an bo Ranch Johnson nan.

Prezidan Packer di: “Toudabd mwen te etone paske li te deklare ke ‘pifo nan insidan k te
pase yo te efase nan memwa li.” Kijan 1 ka fe bliye pil long mwa soufrans ak chagren
enkwayab sa yo? Kijan ive frét vyolan sa a kapab ranplase pa yon jou maten briyan?

“Le m te reflechi plis sou sa, mwen te deside ke se pa t etonan ditou. Mwen konn we sa
rive deja nan moun mwen konnen. Mwen konn we moun ki te pase yon long ive
kilpablite ak grangou espirityel avanse vin antre nan maten padon an. L¢ maten an te
rive, yo te aprann bagay sa a:

‘Gade, yon moun ki repanti nan peche |, moun sa a padone, epi mwen menm Seny¢ a m
pa sonje peche yo ankd’ (D&A 58:42).”*

Mwen rekonesan pou soufrans enkonpreyansib, lanmo ak Reziréksyon Senye¢ nou an e
mwen temwaye ke li “reyalize kondisyon repantans la” (Elaman 14:18). Don diven
repantans la se kle bone isit la ak nan lavi apre a. Pou reprann pawol Sove a epi avek

imilite ak lanmou pwofon, mwen envite nou tout pou n “repanti: paske wayom Bondye a



pwoch” (Matye 4:17). Mwen konnen ke si nou aksepte envitasyon sa a, n ap jwenn lajwa
kounyeya ak pou tout tan. Nan non Jezikri, amen.

